
16.08.2013 को दिया जाने वाला उत्‍तर 
नई रेल लाइन बिछाने के लिए अनुरोध    
1196.
श्री महेन्‍द्र सिंह माहरा:

क्‍या रेल मंत्री यह बताने की कृपा करेंगे कि:

(क) 
क्‍या उत्‍तराखण्‍ड राज्‍य के कुमांऊ मण्‍डल में रुद्रपुर-किच्‍छा-सितारगंज-नानकमत्‍ता-खटीमा-टनकपुर रेल मार्ग के बीच एक नई रेल लाईन बिछाने हेतु स्‍थानीय लोगों एवं जनप्रतिनिधियों द्वारा मांग की गई है;

(ख)
यदि हां, तो इस संदर्भ में मंत्रालय द्वारा की गई कार्रवाई का ब्‍यौरा क्‍या है;

(ग)
क्‍या उपरोक्‍त रेल मार्ग को जनता के हित में एवं राजस्‍व प्राप्‍त करने वाला रेलमार्ग माना जाता है; और
(घ)
यदि नहीं, तो सरकार किस प्रकार वहां प्रतिदिन हजारों की संख्‍या में यात्रा करने वाले लोगों एवं तीर्थयात्रियों की मदद करने जा रही है?

उत्‍तर 
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(1) और (ख) : विभिन्‍न स्‍तरों से आवेदन प्राप्‍त हुए हैं, बहरहाल, ब्‍यौरा नहीं रखा जाता है। बहरहाल, उत्‍तराखण्‍ड सरकार द्वारा निशुल्‍क भूमि उपलब्‍ध करवाने की वचनबद्धता की शर्त से किच्‍छा-खटीमा नई लाइन परियोजना स्‍वीकृत कर  दी गई है। परन्‍तु, राज्‍य सरकार ने अभी भूमि मुहैया नहीं करवाई है और इस कारण कार्यान्‍वयन अभी भी शुरू किया जाना है। आयुक्‍त, कुमाऊ मण्‍डल ने भी लालकुआं-खटीमा के बीच नए सांरेखण का प्रस्‍ताव दिया है और नए संरेखण के अनुसार अधिगृहीत की जाने वाली भूमि के ब्‍यौरों सहित परियोजना की संक्षिप्‍त लागत के लिए भी अनुरोध किया है। राज्‍य सरकार को नए संरेखण के ब्‍यौरे इस अनुरोध के साथ उपलब्‍ध करा दिए गए हैं कि संरेखण के संबंध में अंतिम निर्णय सूचित कर दिया जाए जो अभी भी लंबित है।
(ग) और (घ) : इस परियोजना को राजस्‍व अर्जित करने वाली परियोजना नहीं माना गया है क्‍योंकि प्रतिफल की दर (-) 4.02% है। क्षेत्र की जनता को संपर्कता मुहैया करने के लिए परियोजना को पहले ही स्‍वीकृति दे दी गई है। 
*****
